[bookmark: _GoBack]1. A ka tagër AKEP për të ndaluar përdorimin e një rrjeti social të caktuar? Nëse po, si funksionon?
 
Bazuar në pikën 1, të nenit 2, të Ligjit nr. 9918/2008 “Për komunikimet elektronike në Republikën e Shqipërisë” i ndryshuar, ju informojmë se AKEP nuk ka kompetencë ligjore të shqyrtojë përmbajtjet e komunikimeve elektronike, pra as përmbajtjet e publikuara në mediat sociale, faqet e internetit, etj.
 
Referuar germës e), të nenit 15, të Ligjit 9918/2008 “Për komunikimet elektronike në Republikën e Shqipërisë” i ndryshuar, AKEP përcjell shkresat e institucioneve ligjzbatuese që e kanë kompetencë ligjore bllokimin e aksesit të përmbajtjeve të paligjshme ose të dëmshme, tek operatorët që ofrojnë shërbimin internet (ISP) në vendin tonë, për bllokimin e aksesit të domaineve/linkeve (URL-ve) specifike. Në zbatim të këtij përcaktimi ligjor, ISP-të bllokojne aksesin e këtyre domaineve/linkeve. Sqarojmë se bllokimi i aksesit nga ISPtë, ka efekt vetëm në territorin e Republikën e Shqiperisë dhe jo jashtë saj.
 
2. A është konsideruar një masë e tillë (ndalim) për rrjetin social TikTok?
 
AKEP nuk ka tagër ligjor të marrë vendim për një masë të tillë, por vepron vetëm sipas nenit 15 të sipërcituar.
 
3. A keni ndonjë studim lidhur me përdorimin e rrjeteve sociale dhe nga kush përdoren më së shumti rrjetet sociale?
 
Siç sqaruam më lart, duke mos pasur kompetencë ligjore për shqyrtimin e përmbajtjeve të komunikimeve elektronike, AKEP nuk bën studime të tilla.
 
4. A bashkëpunoni me Policinë e Shtetit për të ndihmuar këtë të fundit në evidentimin dhe ndjekjen e rasteve të kërcënimeve në rrjetet sociale?
 
Evidentimi dhe ndjekja e rasteve që citoni, nuk janë kompetencë e AKEP. Bazuar në ligjin 9918/2008 i ndryshuar, AKEP administron vetëm domainin “.al”. Rrjetet e njohura sociale, janë kryesisht me prapashtesën “.com”. Këto prapashtesa u përkasin domaineve të hapura mbarëbotërore (gTLD), të cilat nuk administrohen nga AKEP, prandaj AKEP nuk disponon informacion për poseduesit e domaineve të ketyre rrjeve sociale.  Policia e Shtetit ka organet e saj për evidentimin e rasteve të tilla.

